 1¶ Van enen groten dieren tijt ende sterfte.
[22:8]
2
Dat viij. capitel.
[1316]

3Daerna, in den jaer ons Heren M iij C ende xvi, doen openbaerde een grote comeet, die seer vervaerliken stont, mit langen radiën, 4dat wel een teyken was der jammerliker aenstaende plage; 5want daer volgede nae een groten swaren ende lastigen duren tijt, ende een grote pestilentije. 6Dese dure tijt was also groot, dat dye arme luden aten die vuyle stinckende dode crengen der beesten al raeu, ende dat gras opter aerden ongekoect als beesten. 7Dese diertijt ende sterfte was also groot ende swaer, 8dat die arme luden ende brootbidders sonder ghetal doot bleven leggen in den bosschen ende wildernissen, ende opten velden ende weghen, 9ende worden daer begraven sonder enige uutvaert ofte begancnisse. 10Daerenboven so worden die cleine kinderkens gevonden legghen sukende an haer moeders dode borsten, ende hadden die ofgeknaecht ende gebeten; 11ware om dese jammerlicke plage weinich sceelde van Hieremias Wenen, sonder alleen dat die vrouwen haer kinderen niet en doden ende dat vleys nyet en coecten ende aten.



11 ". . . ware om dese jammerlicke plage weinich sceelde van Hieremias Wenen, sonder alleen dat die vrouwen haer kinderen niet en doden ende dat vleys nyet en coecten ende aten." Zie Klaagliederen 4:10 [zie ook 2:19, 20]. "ware om": men leze "waerom".


1¶ Van een mirakel dat doe binnen Leyden gheschiede aen broot.
[22:9]

Dat ix. capitel.

 2Daer was op dese tijt een vrouwe binnen Leyden, die groten honger leet, ende quam tot

 haer eygen suster, begerende broot van hair te hebben. 3Haer suster seyde, dat si alsoe veel als een broot niet in haer huis en hadde. 4Daer dye ander op seyde: "Mijn alrelyefste suster, ic weet sekerliken dat ghi broot in u huys hebt." 5Mer si sloot haer bermhertighe handen ende seide: "Is daer enich broot in mijn huys, God geve dattet stenen worde"; 6datwelke doer de verhengenissen Goods alsoe is gesciet; want alle dat broot dat si in haer huys hadde, worde verwandelt in harde stenen, 7vanden welke noch één leit binnen Leyden in Sinte Peters kerck in een kasgen an die noortside van der kercken op desen tegenwoerdigen dach.


Algemene aantekening: een soortgelijke legende treft men aan in Die alder excellentste cronyke van Brabant, 1:6, [b5r]; Van Brabant die excellente cronike, 1:9, p. 9-v: St. Pharelte wordt als getuige aangeroepen; de plaats van actie is daar de omgeving van Gent: in haar kapel, niet ver van Vilvoerden, zou men de stenen bewaren.


1¶ Noch een mirakel.
[12:10]
2
Dat x. capitel.
3Op dieselfde tijt was een man binnen Gorichom woenachtich, gheheten Geroncus; ende was seer rijc ende vreckich. 4Dese man was een coerncoper, ende plach den luden tarwe, rogghe, gherst ende ander weyt aen haer ghelt te vercopen. 5Ende als die dieren tijt anstaende was, so sloet desen man sijn solderen, vol leggende met alrehande coern, toe, hoepende overmids den dieren tijt veel scats ende goets van sine poorters daer of te crigen; 6ende hi en gaf oec den armen voer dye doeren niet om Goods willen. 7In derselver stede was oec op die tijt een wedue, die sere devoet tot Gode ende milde tegen den armen was, hebbende grote medeliden mitten armen luden. 8Dese goede wedue gaf den armen ende (behoeftigen( menschen uut blider herten ende mit vrolicken aensichte haer coern van haren solder, lutter denckende opten dach die toecomende was. 9Op eenre tijt, als dese vrouwe mit haer huysgesin over maeltijt sat, quam daer een arm vrouken mit veel kinderkens, 10wenende ende claghende voer die doere, mit screiende oghen, dat si mit haer kinderen van des dages te voren van xij uren tot dier tijt toe geen broot gegeten en hadden. 11Die vrouwe hadde grote medeliden mit dat arm wijfken ende haer kinderkens, ende dede se incomen, 12ende gaf hen te eten also veel si mochten. 13Ende beval hair joncwijf dat si dat vrouken halen soude een scepel coerns van dye solder, opdat si met ( haer kinderkens van honger niet en versmachten. 14Op d' welke dat joncwijf al murmererende ende quaet sprekende seyde: "Vrouwe, wij en hebben niet meer dan drie scepel coerns in al onse huys, ende dat verteert ende opgegeten hebbende, waervan sullen wy dan leven?" 15Doen seyde dye vrouwe: "Gaet in den name ons Heren, ende doet als ic u bevolen hebbe; God de Here sal 't versien." 16Dat joncwijf is met groter onwaerdicheit van haer gegaen, ende clam op die solder, 17ende als sij die doere van den solder op dede, so sach si den solder vervolt mit veel scoen coerens, 18ja, also vol, dat dat coern overvloedeliken quam haer teghen, ende dwanc dat joncwijf afterwaers te gaen! 19Dat joncwijf uut groter bliscappen beghan lude te roepen, dat si allegader boven op die solder comen souden, ende sien die grote tekenen ende miraculen die God daer hadde gedaen. 20Als die uutvercoren vriendinne Goods, die goede vrouwe, dit hoerde ende sach, loofde ende dancte si God van hemelrijke van Sine milde ende overvloedighe gaven, 21ende si dede uutroepen bi enen bode doer alle dye straten van der stede, dat alle arme luden ende dye behoeftich waren comen souden tot haren husen, 22ende si woude enen ygeliken mededelen van dat goet dat haer God hadde verleent, nadat elcx van doen ende node ware. 23Als dit dus vercondicht was, soe was daer grote bliscap in der stede. 24Daerna heeftet die Godlicke bermherticheit belieft, ende heft hem des menscelike natuers ontfermt, ende heeft dat coern overal overvloedelic laten wassen; 25ende daer is so veel coerns in den lande ghecomen, dat men een scepel rogghe cofte om vijf Tournoytse groten, dat men daer tevoren cofte om vijf scellinghen Tournoys. 26Dye vrecke, ghyriege man voerseit, als hi sijn solders mede opghedaen hadde om te vercopen, heeft hi enen vreselicken stanc vernomen te wesen in dat coern, 27alsoe dat men 't niet vercopen en mochte, noch eten ende ghebruken van den menschen ende beesten; 28ende van groter noot heeft hi dat coern moeten laten brengen bi nachte in dat lopende water, mit groter confusen ende scanden. 29Ende aldus heft dese onsalige vrec-

 ke mensche noch Goodsloon noch tijtlick loon van sijn coern ghehat. 30Dese diertijt duerde bina ij jaer.

8 ( A1a en A1b lezen "behoeftingen": een drukfout.

8 A1a en A2a lezen beiden "lutter", waar men misschien "luttel" verwachten zou. Toch kan het woord "lutter" wel: het betekent "opgewekt"; de idee zou zijn: ze zag de toekomst opgewekt tegemoet [met de idee: de HEERE zal voorzien]. C evenwel leest "luttel". Dat past uiteindelijk toch beter.
